
 

 

130. löggjafarþing 2003–2004.
Þskj. 1594  —  961. mál.

Nefndarálit

um till. til þál. um staðfestingu ákvörðunar sameiginlegu EES-nefndarinnar nr. 15/2004, um
breytingu á XXII. viðauka (Félagaréttur) við EES-samninginn.

Frá utanríkismálanefnd.

Nefndin hefur fjallað um málið og fengið á sinn fund Ernu S. Hallgrímsdóttur frá
utanríkisráðuneyti og Jón Ögmund Þormóðsson frá iðnaðar- og viðskiptaráðuneyti.

Með tillögunni er leitað heimildar Alþingis til að staðfesta ákvörðun sameiginlegu EES-
nefndarinnar nr. 15/2004 frá 6. febrúar 2004, um breytingu á XXII. viðauka (Félagaréttur)
við EES-samninginn frá 2. maí 1992, og til að fella inn í samninginn reglugerð ráðsins (EB)
nr. 1435/2003 frá 22. júlí 2003 um samþykktir fyrir evrópsk samvinnufélög (SCE).

Reglugerð ráðsins (EB) nr. 2157/2001 um rekstrarform Evrópufélaga er í samræmi við
meginreglur um hlutafélög og tekur því að litlu leyti tillit til sérkenna samvinnufélaga. Með
innleiðingu reglugerðar ráðsins (EB) nr. 1435/2003, um samþykktir fyrir evrópsk samvinnu-
félög, gefst kostur á að stofna evrópskt samvinnufélag samkvæmt ákveðnum meginreglum
sem fram koma í reglugerðinni og tilskipun um aðild starfsmanna að félaginu. Innleiðing
reglugerðarinnar kallar á lagabreytingar hér á landi og er gert ráð fyrir að frumvarp þess efnis
verði lagt fram á haustþingi 2004.

Nefndin leggur til að tillagan verði samþykkt.

Alþingi, 6. maí 2004.

Jónína Bjartmarz,
varaform., frsm.

